
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ կատարելու մասին Հայաստանի Հանրապետության կառավարության որոշման նախագիծը բխում է` Հայաստանի Հանրապետության կառավարության 2015 թվականի նոյեմբերի 5-ի «Օլիմպիական, պարալիմպիկ, սուրդլիմպիկ խաղերում, օլիմպիական խաղերի ծրագրում ընդգրկված մարզաձևերի (նաև օլիմպիական խաղերի ծրագրում չընդգրկված սամբո ըմբշամարտ, միջազգային շաշկի, ուշու և շախմատ մարզաձևերի) աշխարհի ու Եվրոպայի առաջնություններում (նաև հաշմանդամություն ունեցող մարզիկների), եվրոպական խաղերում, շախմատի համաշխարհային օլիմպիադայում, Եվրոպայի օլիմպիական երիտասարդական փառատոնում, համաշխարհային ունիվերսիադայում, պատանեկան օլիմպիական խաղերում, շախմատի պատանեկան օլիմպիադայում 1-ինից 3-րդ տեղերը գրաված մարզիկներին, ազգային հավաքական թիմերի գլխավոր (ավագ) մարզիչներին, մեդալակիր մարզիկների անձնական մարզիչներին, ազգային հավաքական թիմերի երկրորդ մարզիչներին և բժիշկներին դրամական մրցանակներ շնորհելու մասին» № 1282-Ն որոշմամբ (այսուհետ՝ Որոշում)  օլիմպիական խաղերի ծրագրում ընդգրկված մարզաձևերի (նաև օլիմպիական խաղերի ծրագրում չընդգրկված սամբո ըմբշամարտ և շախմատ մարզաձևերի) աշխարհի և Եվրոպայի առաջնություններում բարձր արդյունքներ ցուցաբերած մրցանակակիրներին, ազգային հավաքական թիմերի գլխավոր (ավագ) մարզիչներին, մեդալակիր մարզիկների անձնական մարզիչներին, ազգային հավաքական թիմերի երկրորդ մարզիչներին և բժիշկներին հասանելիք գումարը տրամադրելու անհրաժեշտությունից:

 Ընթացիկ իրավիճակը և խնդիրները.
Հայաստանի Հանրապետության 2022 թվականի պետական բյուջեով «1041. Մեծ նվաճումների սպորտ» ծրագրի «12001. Միջազգային մարզական միջոցառումների հաղթողներին և մրցանակակիրներին դրամական մրցանակների հանձնում» միջոցառմանը նախատեսված է 150 000 000 (հարյուր հիսուն միլիոն) ՀՀ դրամ:
Համաձայն Որոշման հասանելիք գումարը ներկայումս կազմում է 707 630 000 (յոթ հարյուր յոթ միլիոն վեց հարյուր երեսուն հազար) ՀՀ դրամ: Պահանջվող լրացուցիչ գումարը 557 630 000 (հինգ հարյուր հիսունյոթ միլիոն վեց հարյուր երեսուն հազար) ՀՀ դրամ: 
Ելնելով հարցի հրատապությունից` հայտնում ենք, որ որոշ հաշվարկներ իրականացվել են 2022 թվականի նոյեմբերի 18-ից շրջանառվող ՀՀ կառավարության որոշման նախագծի՝ մասնավորապես կրկնապատկված են հաշվարկվել աշխարհի և Եվրոպայի առաջնություններում ինչպես առաջին, երկրորդ, երրորդ տեղը գրաված մարզիկների, այնպես էլ ազգային հավաքական թիմերի գլխավոր մարզիչների, մեդալակիր մարզիկների անձնական մարզիչների և հավաքական թիմերի երկրորդ մարզիչների տարեվերջյան միանվագ պարգևատրման գումարը:
Միաժամանակ տեղեկացնում ենք, որ ցուցակի մեջ ներառվել են նաև 2022 թվականի ծանրամարտի աշխարհի առաջնության կանխատեսվող արդյունքները: Վերջնական ճշտված ցուցակը կներկայացվի ՀՀ վարչապետի հաստատման:
Ցուցակը կցվում է:

Կարգավորման նպատակը և բնույթը.
    Առաջարկվում է նվազեցնել « 1146. Հանրակրթության ծրագիր»  ծրագրի. -11001  «Տարրական ընդհանուր հանրակրթություն» միջոցառման Երևանի քաղաքապետարանին հատկացված միջոցներից 557,630.0 հազար դրամը և ուղղել «1041. Մեծ նվաճումների սպորտ» ծրագրի «12001. Միջազգային մարզական միջոցառումների հաղթողներին և մրցանակակիրներին դրամական մրցանակների հանձնում» միջոցառմանը ։
 Ներկայացված նախագծով ապահովվում է Հայաստանի Հանրապետության կառավարության 2015 թվականի նոյեմբերի 5-ի N 1282-Ն որոշման պահանջները:
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 

  Իրավական ակտի կիրարկման դեպքում ակնկալվող արդյունքը.
Հայաստանի Հանրապետության վարչապետի սույն որոշման նախագծի ընդունումը հնարավորություն կտա ապահովել է Հայաստանի Հանրապետության կառավարության 2015 թվականի նոյեմբերի 5-ի N 1282-Ն որոշմամբ սահմանված դրամական մրցանակների բաշխումը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» ՀՀ օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
[bookmark: _GoBack] 	«Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն».
Նախագիծը բխում է ՀՀ Կառավարության 2021-2026 թվականների ծրագրից՝ ՀՀ կառավարության 2021 թվականի օգոստոսի 18-ի «ՀՀ կառավարության ծրագրի մասին» № 1363-Ա որոշում, 4.8 կետ.

· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է 
·  Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։
	
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
       Չկան:







